
Նոյ տասներորդ սերունդն է Ադամին և 
սկիզբը՝ նոր մարդկության։՛ Իրմով վերջ 
կգտնե նախւսհայրերու դարաշրջանը և 
կսկսի նահսւպետներու շարքը։ Ն ոյ Աստ
վածաշունչի այն մեծ դեմքերեն է, որոնց 
կտրվի Աստուծռ կոդմե մեծ առաքելություն 
մը, զոր ւսնոնք ի գլուխ կհանեն, հակառակ 
բոլոր արգելքներուն, համբուրելի հավատ
քով Ս համբերությամբ։

Աստվածաշունչի առաջին գիրքեն հինգ 
գլուխները հատկացված են ներկայացնելու 
համար Նոյի և ջրհեղեղի պատմությունը 
(Ծննդ. Զ — Ժ )։ Իր ժամանակի մարդկու
թյունը բարոյապես կներկայացներ գրեթե 
այն վիճակը, որուն մեջ կգտնվի մեր ժա
մանակներ™ մարդկությունը։ Չարիքը հոր
դած էր իր սովորական հոլնեն և ողողած՝ 
ամբողջ մարդկությունը։

«Երբ տեսավ Աստված, թե բազմացած է 
մարդոց չարիքը երկրի վրա, երբ ամեն 
մարդ չարիք միայն կմտածեր իր սրտին 
մեջ ամեն օր, զղջաց Աստված մարդը 
ստեղծած ըլլալուն համար երկրի վրա, և 
տրտմեցւսվ իր սրտին մեջ և ըսավ Աստված, 
պիտի ջնջեմ երկրի երեսեն ամբողջ կենդա
նական աշխարհը մարդեն մինչև անասուն, 
և սողուններեն մինչև երկինքի թռչունները.՜ 
որովհետև զղջացի զանոնք ստեղծած ըլ
լալուս համար։ Բայց Նոյ շնորհք գտավ Աս– 
տուծո առջև» (Ծննդ. Զ  5— 8 ) ։

* Շարունակված «էջմիածին» ամսագրի 1977 
թվականի >յ1 XI է —ԺԱ-ից Ա 1978 թվականի XI
Ս -Գ -ի ց ։

Երևակայել պահ մը, որ Ն ոյ ալ «շնորհք 
գտած» չըլլար Աստուծո առջև... ինչ պիտի 
ըլլար արդյոք վիճակը մեր այս աշխար
հին...։ Այս հարցումին մեր միտքերուն մեջ 
գտած պատասխանեն կարելի է հետևցնել 
Նոյի մեծությունը և կարևորությունը տիե
զերքի պատմության մեջ։

Չարիքը, որով ողողված էր աշխարհ, եր
կու բառերով կպարզաբանվի ս. Գրքին մեջ. 
ԱՊԱԿԱՆՈԻԹՅՈԻՆ և ԱՆԻՐԱՎՈԻ– 
ԹՅՈԻՆ։

«ԱՊԱԿԱՆՎԵՑԱՎ երկիր Աստուծո առ
ջև և լեցվեցավ ԱՆԻՐԱՎՈԻԹՅԱՄՐ» 
(Ծննդ. Զ  11)։

Այս մեղքերեն առաջինը իր մեջ կխտաց– 
նե մարդուն անձնական մեղքերը, այսինքն 
շնություն, պոռնկություն, միասեռականու– 
թյուն, ագահություն, գինեմոլություն, խա
ղամոլություն, ամբարտավանություն, նա
խանձ, ատելություն, և  բոլոր այն մոլու
թյունները, որոնք մարդկային անձը կւսպսւ– 
կանեն, կայլասերեն և  կ նվաստացնեն։ Իսկ 
երկրորդը կներկայացնե ընկերային մեղքե
րը, այսինքն բռնակալություն, գողություն, 
կռիվ, պատերազմ, հալածանք, շահագործում 
ե բոլոր այն չարիքները որոնք կվնասեն 
մեր նմանին։ Թեև Աստված խոստացավ որ 
ուրիշ անգամ նման աշխարհակործան ջըր– 
հեղեղով մը պիտի չպատժե մարդկությունը 
հավաքաբար, բայց յուրաքանչյուր անհատ 
պատասխանատու պիտի ըլլա իր իսկ գոր
ծած մեղքին համար։

«Ով որ արյուն թսսիե, փոխարեն իր ար
յունը պիտի թափվի», ըսավ Աստված Նոյի 
(Ծննդ. Թ 6 ) ։

Իսկ այլուր ըսված է.
«Ով որ Աստուծո տաճարը— այսինքն

մարդկային մարմինը—ւսպսւկանե, Աստ
ված ալ զսւյն պիտի ապականն» (Ա Կորնթ. 
Գ 17)։

Իսկ Նոյին համար ըսվւսծ է.
«Ն ոյ արդար և կատարյալ մարդ մըն էր 

իր ժամանակի մարդոց մեջ, և հաճո եդսւվ 
Աստուծո» (Ծննդ. Զ  9 )։

Այստեղ ալ «Հաճո եղավ Աստուծո» բա 
ցատրության տեղ եբրայական բնագիրը 
անի «Աստուծո հետ քալեց», նույն գնա
հատանքը, որ գործածված էր Ենովքի հա
մար, և պիտի գործածվի Աստվածաշունչի 
բոլոր այն դեմքերան համար, որոնք արդարև 
աստվածահաճո կյանք մը պիտի ապրեին։ 
Նոյի համար գործածված «ԱՐԴԱՐ ԵՎ 
ԿԱՏԱՐՅԱԼ» ստորոգելիները թեթև մակ
դիրներ չեն, այլ ամբողջ Աստվածաշունչին 
փնտռած ու պահանջած գերագույն մարդ
կային առաքինություններն են։ Ավետարանի 
լերան քարոզի բարոյական և ընկերային 
պատվերները իրենց լրումին կբերվին սա 
պատգամով.

«Ու դուք եղեք կատարյալ, ինչպես ձեր 
երկնավոր Հսւյրր կատարյալ է» (Մատթ. 
Ե 48 )։

ԱՐԴԱՐ–ը ուղիղ մարդն է, իր մտածում– 
ներուն մեջ, իր խոսքերուն և գործերուն 
մեջ։ Սուտը, կեղծիքը, նենգությանը և նա
խանձը տեղ չանին իր կյանքին մեջ։ Կա
տարելությունը այս իսկ է— ըլլալ այն՝ ինչ 
որ պարտինք ըլլալ աստվածային չաւիա
նիշներով։

Նոյ ւսլ բազմիցս հիշված է Աստվածա
շունչի զանազան գիրքերան մեջ։ Օրինակ 
Եզեկիել մարգարեն կըսե, Աստուծո անու
նով.

«Երկիր մր եթե հանցանք մր գործե, ա 
ես եթե երկնցնեմ ձեռքս զայն պատմելու 
համար... ՆՈՅ, Դանիել և Հոբ ալ եթե ա– 
նոնց մեջ ըլլան, պիտի չկրնան փրկել զա– 
նոնք. այլ՝ անոնք իրենց արդարությսւմբր 
լոկ իրենց անձերր պիտի կրնան փրկել» 
(Եզեկ. ԺԴ 12—2 0 )։

Եբրայեցվոց թուղթի հեղինակին հիշած 
հավատքի հերոսներան մեջ կարևոր տեղ 
անի Նոյ։

«Հավատքով Նոյ հրաման ստացավ ան
տեսանելի ապագայի մր մասին, և զարհու
րած՝ սկսավ շինել տապանը իր ընտանիքի 
փրկության համար, որով սուտ հանեց ւսմ– 
բողջ աշխարհը (որ չէր հավատացած իր 
խոսքին 1՛ կծ՚սղրեր տապանւսշինաթյան իր 
գործը) ա ժառանգեց այն արդարությունը, 
որ հավատքով ձեռք կձգվի» (Եբր. ԺԱ 7 )։

Պետրոս առաքւալ զայն կկոչե «Արդարու
թյան քարոզիչ» (Ր Պետր. Ռ 5 ) ։ Արդարու
թյան այդ քարոզաթյունր կրնար ըւլայ խոս

քով, կրնսւր ըլլալ նաև ապրված արդար 
կյանքով։

Նոյի անունը անքակտելիորեն կւսպվե– 
ցավ Արարատ լերան հետ, քանի որ անոր 
փոս հանգչեցավ իր տապանը ջրհեղեղեն 
հետո։ Ու Արարատը ժառանգեց անկապտե
լի փառքը իր լանջքին կամ ստորոտը ունե
նալու Աստվածաշունչին մեջ հիշված աոա
ջին զոհարանը կամ սեղանը ի պատիվ ճրշ– 
մարիտ Աստուծո։

«Նոյն սեղան շինեց Աստուծո և ողջակեզ 
ըրավ...։ Եվ հոտոտեցավ Աստված ողջա
կեզի անույշ հոտը և ըսավ իր սրտին մեջ. 
Այլևս պիտի չանիծեմ երկիրը մարդոց մեղ– 
քերուն համար, որովհետև մարդ դեպի չա 
րը հակած է իր մանկութենհն. ուստի այլևս 
պիտի չփճացնեմ կենդանական աշխարհը, 
ինչպես ըրի։ Որքան ատեն որ երկիրր 
կմնա՝ սերմը և հունձքը, ցուրտը և տաքը, 
ամառը և ձմեռը, գիշերը և ցերեկը պիտի 
չղադրին իրարու հւսջորդելե» (Ծննդ. Ը 
20—2 2 )։

Նոյ նկատված է նախատիպարը մեր 
Փրկչին, որովհետև իրմով ւիրկվեցավ 
մարդկային ցեղը ահավոր բնաջնջումե մը, 
ն Աստված իրմով վերստին հաշտվեցավ 
մարդկության հետ և Ուխտ մը կնքեց Նոյի 
հետ.

«Եվ խոսեցավ Տեր Նոյի և անոր որդի– 
ներան հետ և րասվ. Ահավասիկ ես կհաս
տատեմ իմ ՈԻԻւՏՍ ձեզի հետ և ձեզմե հե
տո գալիք սերունդին հետ և ձեզի հետ ե ֊ 
ղւսծ բոլոր կենդտնիներուն հետ, թռչաննե– 
րան, ւսնասաններան և ձեզի հետ եղսւծ 
օազսւններան հետ... որ այլևս կենդանա
կան աշխարհը պիտի չմեռնի ջրհեղեղեն» 
(Ծննդ. Թ 8— 17)։ Ու իր ուխտին ի հաս
տատության Աստված իբրև նշան դրավ 
ծիածանի կամարը։

Նոյի տապանը խորհրդանշանն է քրիս
տոնեական եկեղեցիին։ Ինչպես որ տապա
նը եղավ ւիրկաթյան միջոցը ւ1արդկության, 
և մահացու ջրհեղեղեն ազատվեցան միայն 
ւսնոնք, որ տապանին մեջ մտած էին, այն
պես ալ ով որ կապաստանի եկեղեցիի մեջ 
և կապրի ըստ անոր օրենքներուն և անոր 
մեջ տիրող ոգիին, կւիրկվի բարոյական 
բնաջնջումե։

Ջրհեղեղր խորհրդանշանն է մարդկային 
չարության, հալածանքի և մեղքի, որոնք 
որչւսւի ալ կոծեն եկեղեցիի նավին կոդե– 
րր, չեն կրնար զայն ընկղմել, որքան ատեն 
անոնք նավին մեջ չեն թսոիանցած. րնդ– 
հակսաակր ինչպես որ որքան ջուրերր 
բարձրացան, անոնց հետ միասին բարձրա
ցավ նաև տւսպանր, րստ այս օրինակին, 
որչաւի չարության և հալածանքի ջրհեղեղը

սաստկանա, այնքան ավելի կմաքրագործ
եի ե դեպի երկինք կբարձրանա եկեղեցին։

Աստված Նոյով վերահաստատեց և ւիըր– 
կեց կենդանական աշխարհը, զոր փչացու– 
ցած էր ջրհեղեղով։ Այնպես ալ Հիսուս 
Քրիստոսով վերահաստատեց Աստված 
մարդկային ցեղը երկնային ժառանգության 
մեջ, զոր կորսնցացած էին մարդիկ ջրհե
ղեղով։

Նոյ ապրեցավ 950 տարի։ Մենք և հույնք 
կհիշատւսկենք Նոյը նախահարց հետ. լւս– 
տինք կտոնեն զայն նոյեմբեր 10-ին։

7. Մելքիսեդեկ

Մելքիսեդեկ նախահայրերու և նսւհա– 
պետներու միջև ուրույն օղակ մըն է, որ ի– 
րարու կկապե այս երկու խումբերը։ Ունի 
նախահարց բնական հավատքը իբրև քա
հանա Բարձրյալ Աստուծո։ Իսկ նահսւպետ– 
ներեն առաջինը օրհնություն կստանա իր– 
մե։ Հոգևոր գիսավոր մըն է Մելքիսեդեկ, 
որ երեք անգամ կերևի Աստվածաշունչի 
երկնակամարին վրա. սկիզբը, մեջտեղը և 
վերջավորության։

Անոր կհանդիպինք նախ Ծննդոց Գրքի 
մեջ (Ժ Դ  18— 2 1 ), իբրև «Արքա Սաղիմա». 
այսինքն նախահրեական Երուսսւղեմի թա
գավորը, որ ընդ առաջ կելլե Աբրահամին, 
երբ սա կվերադառնար ազատագրական 
արշավանքե մը (Ծննդ. Ժ Դ 1— 17) և  անոր 
կընծայի «Հա ց և գինի», ու կավելցնե ս. 
Գիրքը. «Քանզի քահանա էր Աստուծո 
Բարձր ելո». այսինքն պաշտոնյա էր այն 
Աստուծո, զոր Աբրահամ ևս կպաշտեր։ 
Խորհրդավոր զուգադիպություն մը արդա
րև։ Ասկե պետք է  հետևցնենք, թե Մելքի– 
սեդեկ այն հազվագյուտ մարդերեն էր Ա բ
րահամին պես, որոնք կշարունակեին մեր 
վերև հիշած արդարներու կրոնական ա– 
վանդությունը, պաշտելով «Բարձրյալ Աստ– 
վսւծ»–ը։ Իբրև դավանակից՝ Մելքիսեդեկ 
«Օրհնեց Աբրահամը». իսկ վերջինս անոր 
տվավ «Տասանորդս յամենայնէ»։ Այսչսւփ 
է  մեր գիտցածը «պատմական» Մելքիսե– 
ղեկի մասին։ Ինչպես հանկարծ մեջտեղ ե– 
լած էր, այնպես ալ հանկարծ կաներևու
թանա։

Մելքիսեդեկ պատմական անձ մը ըլլա
լով հանդերձ խորհրդանշան մըն է  հավի
տենական քահանայության։ Իր այս հան
գամանքով ան կվերերևի Սաղմոսսւց Գրքին՝ 
և Նոր Կտակարանի Եբրայեցվոց թաղթին 
մեջ։

Սաղմոսսւց Գրքի 109-րդ (*)  գլուխը ա–

(*) Ըստ աշխարհաբար թարգմանության 110րդ 
գլոփււ

նոնցմե է, որոնք կկոչվի ն «Մեսիական 
Սաղմոսներ»։ Արդարև բացահայտ ակնար
կություն մը կա այս փոքր Սաղմոսին մեջ 
Մեսիայի երկու կարևորագույն հանգա
մանքներում այսինքն Անոր հավիտենա
կան թագավորության և քահանայապետու
թյան։

Ներշնչյալ հոգևոր բանաստեղծը այդ 
Սաղմոսին մեջ խոսքը ուղղելով իր «Տի– 
րոջ»ը, այսինքն՝ Մեսիային, կըսե. «Երդում 
ըրավ Տեր (Աստված) և  պիտի չի զղջա, 
թե դուն հավիտենական քահանա մըն ես 
ԸՍՏ ԿԱՐԳԻՆ ՄԵԼՔԻՍԵԳԵԿԻ»։ Եբրա– 
յեցվոց Թաղթի հեղինակը հիմնվելով այս 
և նախորդ մեջբերումներուն վրա, հոյակապ 
և երկայն խորհրդածություն մը կընե Քրիս
տոսի հավիտենական քահանայապետու
թյան մասին (Եբր. Ե 6, Զ  20, և  է ,  Ը, Թ 
գլուխները), եզրակացնելու համար որ ար
դարև Քրիստոս ալ «հավիտենական քա 
հանա մըն է  ըստ կարգին Մելքիսեդեկի» և 
թե այս քահանայությունը շատ ավելի գե
րազանց է քան Ղևտսւկան քահանայու
թյունը։

Եբրայեցվոց Թուղթի հեղինակը կհաս– 
տատե նաև, որ Մելքիսեդեկ անունը կնշսւ– 
նակե «Թագավոր Արդարության»։ Իսկ իբ
րև «Թագավոր Սաղիմա» նա «Թագավոր 
Խաղաղության» է, քանի որ այդպես կը– 
թստգմանվի «Սաղեմ»ը—արաբերեն «Սե– 
լամ», եբրայեցերեն «Շսղոմ»։ Ու կշարու– 
նակե վերոհիշյալ թաղթի հեղինակը Մել– 
քիսեդեկի մասին. «Անհայր, անմայր, ա– 
ոանց ծննդաբանական ծանոթության, որան 
ոչ ծագումը և  ծնունդը հայտնի է, ոչ ալ՝ 
մահը կամ վախճանը, նմանյալ Աստուծո 
Որդիին, կա ու կմնա մշտնջենավոր քահա
նա» (Եբր. է  1— 3 ) ։

Որով Մելքիսեդեկ ն ալ նախատիպարն է 
Քրիստոսի հավիտենական քահանայու
թյան։ դ

Նշանակալից է  անոր «հաց և  գինի» 
մատուցանելը Աբրահամին։ Ըստ երևույթին 
իրարու անծանոթներ, իրարու կծանոթա
նան և կմտերմանան, այսինքն իրարու 
կ հաղորդվի ն «հաց ու գինիով», սրբազան 
տարրերը մեր ս. Հաղորդության, որ Քրիս
տոս Քահանայապետի խոսքով և  օրհնու
թյամբ կվերածվի ն իր «Մարմինին և  Ար
յունին», որոնցմով հաղորդվողը կարժանա
նա հավիտենական կյանքի։

Նշանակալից է  մանավանդ իմաստները 
Մելքիսեդեկի անունին ու հանգամանքին. 
«Թագավոր Արդարության և  Թագավոր 
Խաղաղության», որոնք երկուքն ալ միա
ժամանակ տիտղոսներն են Քրիստոսի, որ 
կոչված է  «Իշխան Խաղաղության» կ  մեկը՝ 
բյւ պիտի զորանար «իրավամբ և  ար^ւսբու–

թ ա մ բ» (Ես. Թ 6— 7 ) ։ Այս երկուքը—ար
դարություն և խաղաղություն—միասին կըն
թանան։ Երբ չկա արդարությունը չի կրնար 
տիրել խաղաղությունը։ Երբ վերջինս բա– 
ցւսկսւ է, սա ինքնին վւաստ է աոաջինին 
չգոյության։ «Արդարություն և խաղաղու
թյուն պիտի համբուրվի ն». կամ «Պիտի ծա
գի Անոր օրով արդարությանը և պիտի ւս– 
ոատանա խաղաղությունը» կըսե Սսւղմո– 
սերգուն։

Մենք և հայնք կհիշատսւկենք զւսյն նա– 
խսւհարց հետ. իսկ լւսւոինք չանին։

Գ լ ո ւ խ  ե ր կ ր ո ր դ

ՆԱՀԱՊԵՏՔ
Այս գլուխին սւակ մեզի ս|իտի ներկա

յանան Աստվածաշունչի ամենեն ծանոթ և 
համակրելի դեմքերը, որոնց անունները 
ամենեն շատ կրկնվածները և հիշատակ
վածներն են ս. Գրքին մեջ։ Ասոնք Աստու– 
ծո ընտրյալ ժողովուրդին անմիջական նա
խահայր երն են, զորս Աստված կընտրե, 
կնախսւխնսւմե և կաոաջնորդե. և որոնց 
կհսւյտնե ինքզինքը, սաոնց սերունդեն կեր
տելու համար ընտրյալ ժողովուրդ մը, ո– 
րուն մեջ գոնե իր անունը և իր ճշմարիտ 
պաշտամունքը վառ մնար մինչև Մեսիայի 
գալուստը։

Աստվածաշունչը լւսյն լուսարձակով մը 
սկսված էր, այսինքն տիեզերքի, կենդանա
կան աշխարհի և մարդու ստեղծումով։ Այս 
լուսարձակը հետզհետե կնեղնա զանազան 
ազգերու ստեղծումով, ի վերջո կեդրոնա– 
նալու համար նսւհապետներու և իրենց սե
րունդին՝ այսինքն մեկ ժողովուրդի կրոնսւ– 
բսւրոյական պատմության վրսւ։

8. Աբրսւհսւմ

Աբրահամ նահապեսավ կսկսի իրսւգործ– 
վիլ Աստուծո ծրագիրը հատուկ ժողովուրդ 
մը կերտելու, որուն մեջ գեթ վսւո մնար 
ճշմարիտ Աստուծո գաղափարը, և կիրարկ
վեր, Անոր կամքը և պաշտամունքը։ Ինք և 
իր երեք հաջորդները կհանդիսանան այս 
ժողովուրդին նահապետները։ Ծննդոց Գրքի 
մնացյալ 38 գլուխները (ԺԲ—Ծ ) կներկա– 
յացնեն այս չորս արդարներու կյանքը և 
գործունեությանը, որոնք կկարդսւցվին մե
ծագույն հետաքրքրությամբ, որովհետև լե
ցուն են զուտ մարդկային տարրերով և 
պարզ աստվածային հայտնություններով, 
որոնք կխոսի ն ամեն մարդու սրտին, եթե 
մարդ չէ կորսնցուցսւծ բնական ու պարզ 
գեղեցկություններով տպավորվելու կարո
ղությունը և կրոնազգաց համամարդկային 
ոգին։

Աբրահամ մեկն է Աստվածաշունչի մե
ծագույն դեմքերեն, որով ա րդարև օրհնը– 
ված են «երկրի բոլոր ա զգերը» (Ծ « .  ԺԱ 
18)։

Ազգով Քաղդեացի է. ծնած Քրիստոսե 
շուրջ 2000 տարիներ աոաջ Քաղդեաստա– 
նի ՐԻՐ քաղաքը, Եւիրասփ գետաբերանին 
մոտ, որան ավերակները մեջտեղ հանված 
են այսօր։ Աբրահամ և իր եղբայրը Նւսքո– 
վը դեո նոր ամուսնացած էին երբ ընտան
յոք կգաղթեն հյուսիսարևմտյւսն Միջւսգետ– 
քի 1սԱ1>ԱՆ քաղաքը, որ կպւսհե նույն ւս– 
նունը մինչև այսօր, ոչ շատ հեսի Ուրֆա– 
յեն։

Այստեղ կմեռնի իր հայրը՝ Թւսրա, և հոն 
կհաստատվի իր եղբայրը, իսկ ինք Աստու– 
ծո հրամանով կգսսլթե Քանւսն. այսօրվան 
Պաղեստինը կւսմ Իսրայելը։ Կշրջագայի 
Աբրահամ Քւսնւսնու երկրի ամբողջ եր
կայնքին և ի վերջո կհաստատվի երկրի 
հարավային մասին մեջ, իբրև վրանաբնակ 
ցեղապետ։ Աաոուծո կողմե կանչված ատեն 
75 տարեկան էր, և հարյուր տարի ալ կապ
րի այս երկրի ն մեջ, ատեն մը իջնելով նաև 
Եգիպտոս, սովի մը պատճառով։ Կթաղվի 
Քեբրոն քաղաքը, ուր արդարև մինչև օրս 
ցույց կտրվի իր գերեզմանը, իր գերդաս
տանի մյուս անդսւմներան հետ, Իսլամա
կան սրբավայրի մր մեջ, որ շինված էր Աբ– 
րահսւմի գերեզմանին վրա իբրև եկեղեցի 
խսւչակիրներա շրջանին։ Քեբրոն այսօր 
արւսբներու կողմե կկոչվի ԵԼ–Ի>ԱԷԻԼ, ա յ
սինքն «ԲԱՐԵԿԱՄ» Աաոուծո, որ Աբրահա
մին տրված տիտղոսներեն մեկն է։ Հայերս 
այդ քաղաքր կկոչենք նաև «Հայր Աբրա
համ»։

Միաստվածության երեք մեծ կրոնքներն 
 ̂ ւսլ— մովսիսականություն, քրիստոնեություն 

և մահմետակւսնություն— իրենց հոգևոր 
Հայրր կճանչնւսն Աբրւսհամր, որովհետև 
կպաշտեն նույն Աստվածը, որ հայտնված 
էր Աբրահամին։ Պատկառելի և ազնվական 
դեմք մրն է Աբրահամ, օժտված մարդկա
յին լավագույն շնորհներով, զերծ չմնալով 
հանդերձ մարդկային մանր տկարություն
ների.։ Ծննդոց դիրքի 12—25-րդ գլուխնե– 
րուն մեջ կներկայացվի իր արկածսղից 
կյանքը, իր թաւիառումներր ե կրոնական 
վւորձառությունները։

Աբրահամի նկարագրին մեջ տիրական 
գիծը իր անայլայլ ՀԱ Վ Ա ՏՔՆ  է Աստուծո 
վրա։ Պողոս առաքյալ կկոչե զայն «Հայր 
ԱՄԵՆԱՅՆ հավատացելոց» (Հո. Դ 11)։ 
Աստվածաշունչի մեջ իր մասին եղած մե
ծագույն հավաստումը սա է. «Հավատաց 
Աբրահամ Աստուծո, և (այս հավատալը 
միայն) իրեն արդարություն համարվեցավ» 
(Ծն. ԺԵ 6 ) ։ Այս խոսքին վրա հիմնվելով

Պողոս առաքյալ մշա1|եց «Հավատքով ար
դարանալու» քրիստոնեական հիմնական 
ա եսությունը, որ զսպանակը եղավ բողոքա
կան շսւրժումին։ Աբրահամ արժանի եղավ 
«Հավատքով արդարացումի ն» իր գործե
րով, որոնցմե հիշենք գլխավորները։

ա) Հնազանդությամբ, երբ անսալով Աս
տուծո ձայնին ձգեց իր հայրենիքը, բարե
կամական ու ցեղային շրջանակը, և հետե– 
վեցսւվ Աստուծո կոչին դեպի անորոշ եր
կիր մը, ապագա մը, և առաքելություն մը։
• բ ) Ասւովածասիյւությամբ, երբ հանձն ա–

■ ռավ իյւ միամոր որդին—Իսահակը— զոհել 
Աստուծո։

գ) Անեսասիրությամբ, երբ արտոնեց որ 
V իր եղբորորդին Ղովտ, իր կրտսերը և ե– 

րախտսւվորյալը, ընտրե երկրի լավագույն 
մասը բնակության համար։

դ) Քաջությամբ, երբ պատերւսզմելու ե– 
լսւվ իրմե ավելի զորավոր թագավորներու 
դեմ, հանուն արդարության և հատկապես 
ազատելու համար իր եղբորորդին Ղովտը, 
որ գերի տարվածներուն մեջն էր։

ե) Մեծանձնությամբ, երբ վերոհիշյալ 
պատերազմեն հաղթական վերադարձին՝ 
մերժեց ստանալ ավարի իր արդար բաժի
նը, որպեսզի ոչ ոք կարենա ըսել, թե ինք 
«հարստացուց Աբրահամը»։

Աբրահամ օժտված է  դեռ բարության, 
առատաձեռնության, հյուրասիրության և 
ազնիվ քաղաքավարության, և  այլ նման 
մարդկային առաքինություններով, որոնք 
զինքը կվերածեն Հին Կտակարանի ամենեն 
սիրելի և հարգելի դեմքերեն մեկին։

«Աբրահամ 99 տարեկան էր, երբ Աստ
ված ԵՐԵՎՑԱՎ անոր և  ըսավ. Ես եմ Աստ
ված ԱՄԵՆԱԿԱԼ, քալե իմ ներկայությանս 
և եղիր ԱՆԱ ՐԱ Տ։ Ու ես ՈԻԽՏ ՄԸ ՊԻՏԻ 
ԴՆԵՄ ԻՄ և քու միջև... Իմ և  քու սերուն– 
դիդ միջև, իբրև հավիտենական ուխտ. 
Աստված պիտի ըլլամ քեզի և  քու սերուն
դիդ» (Ծննդ. ԺԵ 1 և  շա ր.)։ Այս Ուխտին 
իբրև նշան տվավ Աստված թլւիատությունը 
և Աբրահամ թլւիատվեցավ 99 տարեկանին։

Ուրեմն համաձայն այս Ուխտին՝ Աստված 
կխոստանա Աբրահամի ն անոր Աստվածը 
ըյւաւ իր «Ամենակալ» հանգամանքով, ինչ 
որ կնշանակե անոր Տերը, Պաշտպանը և 
Բարերարը ըլլալ։ Իսկ Աբրւսհամեն կպա– 
հանջե երկու բան. ա ) Քա լել իր ներկայու– 

Գ թյան, այսինքն ապրիլ Աստուծո մշտական 
ներկայությանը մեջ. բ )  Անարատ ըլլալ։ Այս 
երկուքը կկազմեն սրբության կորիզը և 
հիմնական պայմանները։ Աբրահամի կրոն
քին էությունը ասոնք են, որ պիտի փո
խանցվեր իր սերունդին, որ պիտի մշակվեր 
ու բարգավաճեր Մովսեսի օրենսդրության 
մեջ. իր կատարումի ն պիտի հասներ քրիս

տոնեության մեջ— վերստին իր պարզու
թյան պիտի բերվեր Մուհամմետի հաստա
տած կրոնական դրության մեջ։

Նշանակալից է  Աբրահամի բարեխոսու
թյունը ՍՈԴՈՄ-ԳՈՄՈՐԸ փրկելու համար։ 
«Ու Աբրահամ մոտեցավ և  ըսավ (Տիրոջ 
հրեշտակին). Միթե արդա՞րն ալ ամբա
րիշտ ներու հետ պիտի փճացնես, եթե հի
սուն արդար գտնվի այդ քաղաքի մեջ, պի
տի փճացնե՞ս զանոնք, պիտի չներե՞ս բո 
լորին՝ հիսուն արդարի համար, քավ լիցի 
քեզի, որ նման բան մը ընես, փճացնել ա ր
դարը ամբարիշտին հետ, արդարը և  ամ
բարիշտը մեկ կըլլան այն ատեն (տարբե
րություն չեն ունենար), քա վ լիցի, որ նման 
բան մը ընես, դան որ կդատես ամբողջ եր
կիրը...»։ Պատասխանը ծանոթ է. «Եթե 
Սոդոմին մեջ գտնեմ հիսուն արդար, կըսե 
Աստված, պիտի խնայեմ ամբողջ ա յդ շըր– 
ջանին»։ Կշարունակե Աբրահամ իր թա
խանձանքը. «Այժմ սկսա խոսիլ Տիրոջ հետ, 
ես որ հող եմ և  մոխիր, ենթադրենք որ հի– 
սունեն հինգ պակաս արդար կա այնտեղ, 
պիտի փճացնե՞ս ամբողջ քաղաքը այս 
հինգ պակասին համար...»։ Ու Աբրահամ 
կիջնե մինչև տասը։ Ու Աստված հոժարու
թյուն կհայտնե ամբողջ քաղաքին խնայել 
տասը արդարին համար...։

Այսօր եթե Աստված կխնայե մեր ւսմ– 
բարշտացյալ աշխարհին՝ այս «տասը» ար
դար ներուն համար է։ Պիտի գա ժամանակ 
որ այդ «տ ա սը» արդարներն ալ պիտի չը– 
գտնվին մեր այս դրախտային աշխարհին 
մեջ, որ պիտի արժանանա Սոդոմ-Գոմորի 
ճակատագրին, որովհետև անոնց ճանա
պարհ են կընթանա։

Աբրահամ նախատիպերն ու խորհրդա
նշանն է ԲՈԼՈՐ սուրբերուն և արդար հո
գի ներուն, որոնք գերմարդկային ճիգեր կը
նեն երկրի վրա Աստուծո խոսքին քարո
զությամբ և  իրենց աղոթքներով, ու մանա
վանդ իրենց արդար կյանքով, իսկ երկին– 
քի մեջ իրենց բարեխոսությամբ, ազատե
լու համար ամբարշտացյալ մարդկությունը 
Աստուծո արդար բարկութենեն, առանց 
միշտ հաջողելու։ Լատինք կհիշատւսկեն 
Աբրահամը հոկտ. 9-ին, իսկ մենք և  հույնք՝ 
նախահարց հետ։

9. Ի ս ա հ ա կ

Աբրահամ իր օրինավոր կնոջմեն, ամուլ 
Սաոսւյեն ունեցավ միածին որդի մը, Իսա
հակը, որ եղավ շարունակողը իր հոր հա
վատքին, ոգիին, գործին և առաքելության 
իբրև երկրորդ նահապետը Աստուծո կերտել 
ծրագրած նոր ժողովուրդին։ Կարժե բա ղ
դատել որդին իր հորը հետ ի հայտ բերելու

համար երկուքին նմանությունները Ա տար
բերությունները։

Աո հասարակ տեսնված իրականությոա 
է, որ մեծանուն հոր մը զավակը նույնքան 
մեծահռչակ չըլլար, թե իսկ բացառություն
ներ տեսնված ըլլան այս կանոնին մեջ, Ի– 
սահակ այդ բացաասթյուններեն չէր։ Աբ
րահամի ն կյանքը լայնարձակ շրջանակի մր 
մեջ անցած էր, Քաղդեւսստան, Միջւսգետք, 
Քանան, մինչև Եգիս|տաւ։ Իսսւհւսկ ծնսւվ 

*՝ Հարավային Պաղեստին և անկե դուրս չե
կավ։ Աբրահամ բացսւվ նոր ուղիներ. Իսսւ– 
հակ քալեց կոխված ճւսմբաներեն։ Աբրա
համի կյանքը լեցուն եղավ արկածներով. 
Իսահակի նը խաղաղ անցավ։ Աբրահամ 
բազմակողմանի և տիրական նկարագիր 
մըն էր. Իսահակ՝ գրեթե միակողմանի և 
կրավորական դեմք մըն է։ Աբրահամ դ ժ 
վարությունները դիմակսղող եղավ. Իաս– 
հւսկ կխուսափեր բախումներն։

Այս բոլորով հանդերձ Իսահտկն ալ անի 
իր առանձնահատկություններդ որոնք նույն
քան կարևոր տեղ կգրավեն մարդկային 
կյանքի մեջ։ Եթե Աբրահամ սկսողը եղսււ| 
նոր տեսակ կրոնական կյանքի մը, Իսսւ– 
հակ զայն պահողը և շարունակողը եղավ։ 
Իսահակ կրցավ տեսնել սա կարևորագույն 
իրականությունը, թե իր հորմեն ժառանգած 
նյութական ու բարոյական հսկա հւսրստա– 
թյանց մեջ կարևորագույնը և սւմենեն թան
կագինը որ իր հոր ԿՐՈՆՔՆ էր։ Ինք ոգևին 
յուրացուց զայն և տեր կսւնգնեցավ անոր։ 
Երեք են Իսահակի նկարագրին հիմնական 
գիծերը. պահպանողականություն լավագույ
նին. խաղաղասիրություն ամեն մարզի մեջ. 
հավատարմություն ամուսնական կյանքի 
մեջ։

Բազմակնությամբ ողողված դարու մր մեջ 
միակին անձ մըն է Իսւսհակ։ Ու րնտսւնե– 
կան մարզի մեջ սւմենեն բսփւտավորներեն 
և երջանիկներեն եղավ ան։ Իր կինր, Ռե– 
բեկա, Աստվածաշունչի սւմենեն հւսմակ– 
րելի կիներեն մեկն է. աշխույժ, ուշիմ, գե– 
ղեցիկ և բարեսիրտ, պետք եղած տեդր հա
մարձակ և խորագետ, պետք եղած տեղր 
համեստ և պարզասիրտ, բւսյց միշտ հա

վատարիմ և որդեսեր։ Իր երկվորյակ զա 
վակ ներուն առավելությունները և թերու
թյունները իր սւմուսինեն ավելի լավ կճանչ– 
նւսր։ Հառաջ քշեց կրտսերը ի հեճուկս երե
ցին, որ հմուտ որսորդ մըն էր և «վայրագ» 
ըստ ս. Գրքին) իսկ Հւսկոբ՝ «այր առանց 
պաճաճւսնաց և ընտանեասն». իսկ ըստ 
եբրայական ս. Գրքի՝ «հանդարտաբարո ե 
վրանաբնակ մարդ»։ Հսւկոբին ւսսլագա մե
ծության մեջ մեծ դեր ունեցավ իր մայրը։ 
Իսահակի ն մարդկային տկարությունները 
կչեզոքւսցվին Ռեբեկայի գործնամիտ խո
րագիտությամբ։ Մին մյուսին լրացուցիչն է, 
ինչպես պետք է ըլլա ամեն բնականոն այր 
և կին։

Մեր ժամանակ ներու համար, որ լեցուն 
է անձկություններով, պայքարներով և ըն
տանեկան անհամություններով ու անհա
վատարմություններով, Իսահակ կներկայա
նա ւինտռված և սիրված տիպարը ընտա
նեսեր մարդուն։ Բախտավոր է այն մարդը, 
որ երբ իր հորը կնայի՝ ւսնոր մեջ կտեսնե 
անկեղծ հավատքը և մաքուր կրոնքը, իսկ 
երբ կնոջը կնայի՝ անոր մեջ կգտնե տառա
պես իր ւավւսգայն կեսը։ Իսահակ այդ 
բսփւտավորներեն մեկը եղավ և տեր մնաց 
իր բախտին մինչև իր կյանքին վախճանը։

Իսահակ ւսլ հիշված է հաճախ Նոր Կտա
կարանին մեջ, ոչ միայն իբրև հավատքի 
հերոսներեն, այլ նաև իբրև նախատիպարը՝ 
ողջակիզվող Քրիստոսի։ Իսսւհակ կռնակը 
առած էր այն ւիայտը որով պիտի ողջա
կիզվեր. Քրիստոս իր ասին վրա կրեց իր 
մահվան գործիքր։ Իսահակ թեև զոհվեցսւվ 
իր հորր կամքին՝ ու իր անմռունչ հնազան
դության մեջ, բայց ողջ ելավ զոհի սեղա
նին վրսւյեն, ուղղակի աստվածային մի
ջամտությամբ. Քրիստոս թեպետև մեռավ 
մարմնով, բայց վերստին կյանքի եկավ իյւ 
զոհսւբերութենեն հետո։ Իսահակ ապրեցավ 
180 տարի։

(Շարունակելի)

(«Աստվածաշնչական սուբբեր», Իսթւսն– 
պուլ, 1977, էջ 48— 5 4 )։


